
	1.ՀՀ ֆինանսների նախարարություն
N  01/11-1/13440-2019,
16.08.2019թ.

	ՀՀ ֆինանսների նախարարությունն ուսումնասիրել է «Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքած աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրին հավանություն տալու և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի  (այսուհետ Համակարգ) ներդնում, որի համար կպահանջվի մոտ 65 մլն. ՀՀ դրամ, իսկ սկսած 2022թ. հունվարի 1-ից Համակարգի շահագործման, սպասարկման համար կպահանջվի տարեկան 6 մլն ՀՀ դրամ։
Հաշվի առնելով, որ Նախագծում ներկայացված չեն համապատասխան 
հաշվարկ-հիմնավորումները, ինչպես նաև հստակեցման կարիք ունի վերը նշված 6 մլն դրամը ընդգրկված է 65 մլն դրամի մեջ, թե ոչ, հայտնում ենք, որ հարցը հնարավոր է քննարկել համապատասխան տեղեկատվության առկայության պայմաններում: 
Տեղեկացնում ենք նաև, որ օտարերկրյա քաղաքացիների համար ՀՀ գործատուի կողմից աշխատանքի թույլտվություն ստանալու համար օրենքով նախատեսված տուրքերի գծով 19.07.2019թ. դրությամբ ՀՀ պետական բյուջե մուտք է եղել 12,175.0 հազ. դրամ:

	Ընդունվել է
	Նշված կետը խմբագրվել է և նշված գումարները հանվել են, քանի որ իրականացվելիք գործողությունների ֆինանսավորումը իրականացվելու է դոնոր կազմակերպությունների օժանդակությամբ, իսկ համակարգի շահագործման սպասարկման համար անհրաժեշտ գումարի հաշվարկ-հիմնավորումը այս պահի դրությամբ հնարավոր չի իրականացնել, քանի որ Համակարգը դեռևս մշակված չէ՝ անգամ տեխնիկական բնութագրի մակարդակով։ 

	2. ՀՀ արտաքին գործերի նախարարություն
N  1111/10272-19,
15.08.2019թ.
	Առաջարկություն և դիտողություններ չունի։
	
	

	3.ՀՀ կրթության,գիտության, մշակույթի և սպորտի նախարարություն
N 01/05.1/16472-19,
14.087.2019թ.
	Հայտնում եմ, որ Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրի նախագիծն ունի հստակեցման կարիք, քանի որ այն պարունակում է ընթացակարգային դրույթներ: 
 Միաժամանակ հայտնում եմ, որ ՀՀ-ում աշխատանքի թույլտվության տրամադրման և աշխատանքային պայմանագրերի հաշվառման նոր համակարգի թիրախային շահառուների շրջանակում ներառվում են ՀՀ ուսումնական հաստատություններում սովորող և դասավանդող օտարերկրյա քաղաքացիները: Ուստի, հաշվի առնելով ՀՀ բուհերի միջազգայնացման գործընթացները, առաջարկում եմ նաև վերոնշյալ նախագծի շրջանակներում անդրադառնալ նշված շահառուների աշխատանքի թույլտվության տրամադրման խնդիրների կարգավորմանը:

	









Չի ընդունվել

	









Նախագծի շրջանակներում նախատեվում է իրականացնել մի շարք օրենքներում և ենթաօրենսդրական ակտերում փոփոխությունների իրականացում։ Նշված խնդրի վերաբերյալ ԿԳՄՍ նախարարության դիրքորոշումը հաշվի կառնվի մասնավորապես «Օտարերկրացիների մասին» ՀՀ օրենքի 4-րդ գլխի փոփոխությունների ընթացքում։ 




	4.ՀՀ առողջապահության նախարարություն
NԱԹ/05/13373-19
15.08.2019թ.
	«Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրին հավանություն տալու և միջոցառումների ժամանակացույցը հաստատելու մասին» Կառավարության որոշման նախագծի, հայտնում եմ.
 1. Նախագծի վերնագիրը ձևակերպված է «...օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրին հավանություն տալու և միջոցառումների ժամանակացույցը հաստատելու մասին», սակայն Նախագծի 1-ին և 2-րդ կետերը ձևակերպված են «հավանություն տալ» հասկացությամբ, հետևաբար Նախագծի տեքստի միատեսակությունն ապահովելու նպատակով առաջարկվում է վերնագիրը և նշված կետերի ձևակերպումները համապատասխանեցնել:
2. Նախագծի N 1 հավելվածը և հիմնավորումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի դրույթներին




3. Նախագծին կցել Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության կամ բացակայության մասին տեղեկանքը:







4. Նախագծի N 1 հավելվածի 5.6. կետի երկրորդ պարբերությամբ սահմանվում է, որ «Առողջապահության նախարարությունը ներկայացնում է այն առողջապահական հիմնարկների ցանկը, որոնք իրավասու են ՀՀ տարածքում օտարերկրյա քաղաքացիներին, որոնք ուզում են ստանալ աշխատանքի թույլտվություն, տրամադրել առողջական վիճակի մասին տեղեկանքներ։»: Հայտնում եմ, որ Կառավարության 2006 թվականի մարտի 30-ի  թիվ 420-Ն որոշման համաձայն` օտարերկրյա քաղաքացիները կարող են ընտրել ԱԱՊ բժիշկ և ԱԱՊ ծառայություններ ստանալ լիցենզավորված ԱԱՊ հաստատություններում, հետևաբար, օտարերկրյա քաղաքացու առողջական վիճակի վերաբերյալ տեղեկատվություն կարող են տրամադրել այն բժշկական հաստատությունները, որտեղ սահմանված կարգով բժշկական օգնություն և սպասարկում է ստանում օտարերկրացին: Ուստի, առողջապահական հիմնարկների ցանկ սահմանելը նպատակահարմար չէ: 
5. Պարզաբանման կարիք ունի այն դրույթը, որ. «Առողջապահության նախարարությունը տալիս է դիրքորոշում օտարերկրացու կողմից Ա-վիզա ստանալու համար ներկայացված առողջական վիճակի մասին տեղեկանքի առնչությամբ», քանի որ առողջապահության նախարարության օրենսդրությամբ իրեն վերապահված իրավասությունների շրջանակներում նման գործառույթ չունի:

	













Ընդունվել է














Ընդունվել է








Չի ընդունվել












Ընդունվել է

























Ընդունվել է
	













Նախագծի վերնագիրը համապատասխանեցվել է ։ 













Նախագծի 1-ին հավելվածը և հիմնավորումը համապատասխանեցվել է:






Քանի որ նախագծը իրենից ներկայացնում է ներքին իրավական ակտ, ուստի իրենից բխող այլ նորմատիվ իրավական ակտ չի կարող ընդունվել։ Միաժամանակ հայտնում ենք, որ ՀՀ կառավարության 2018թ. հունիսի 8-ի Ն 667-Լ որոշման Հավելվածի կետ 16-ի համաձայն այլ նորմատիվ իրավական ակտերի ընդունման մասին տեղեկանք ներկայացնել չի պահանջվում։ 



Նշված կետերը հանվել են։

























Նշված կետը հանվել է։


	5. ՀՀ ոստիկանություն
N 01/24/19801-19
15.08.2019թ.

	Առաջարկություն և դիտողություններ չունի։
	
	

	6.ՀՀ բարձր տեխնոլոգիական արդյունաբերության նախարարություն
N  01/18.1/9660-2019,
12.08.2019թ.
	Առաջարկություն և դիտողություններ չունի։
	
	

	7․ՀՀ առողջապահական ևաշխատանքի տեսչական մարմին
N 7138-19
08.08.2019թ.
	Առաջարկություն և դիտողություններ չունի։
	
	

	8.ՀՀ էկոնոմիկայի նախարարություն
N 01/09.2.1/7550-19,
12.08.2019թ
	Առաջարկություն և դիտողություններ չունի։
	
	

	9․ ՀՀ աշխատանքի և սոցիալական հարցերի նախարարություն
N ԶԲ/ԺՍ-2-1/15128-2019,
09.08.2019թ
	«Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրին հավանություն տալու և միջոցառումների ժամանակացույցը հաստատելու մասին»ՀՀ կառավարությանորոշմաննախագծի (այսուհետ` նախագիծ) վերաբերյալ առաջարկում ենք հետևյալը.
1. նախագծի N 1 հավելվածի 5.2-րդ և 5.3-րդ կետերը միավորել` հաշվի առնելով այն, որ Զբաղվածության պետական գործակալությունը ՀՀ աշխատանքի և սոցիալական հարցերի նախարարության առանձնացված ստորաբաժանումն է և 5.2-րդ կետում նշված են գործողություններ, որոնց իրականացման գործառույթները դրված են Զբաղվածության պետական գործակալության վրա.
2. նախագծի N 2 հավելվածի 2.3-րդ գործողությունը հանել, քանի որ ՀՀ կառավարության 2014թ. մայիսի 29-ի թիվ N 578-Ն որոշմամբ հաստատված Զբաղվածության պետական գործակալության կանոնադրության մեջ օտարերկրացիներին աշխատանքի թույլտվության տրամադրմանն առնչվող ուղղակի գործառույթներ նախատեսված չեն:

	












Ընդունվել է










Չի ընդունվել


	












Կատարվել են համապատասխան փոփոխությունները (Տե´ս Նախագծի 1-ին հավելվածի 9-րդ կետի 3-րդ ենթակետի բ պարբերությունը)








Քանի որ այօր գործող կարգավորումների համաձայն օտարերկրացիներին աշխատանքի թույլտվություն տրամադրում է Զբաղվածության պետական գործակալությունը, իսկ նախատեսվող փոփոխությունների արդյունքում այդ լիազորությունը տրվելու է ՀՀ ՏԿԵՆ միգրացիոն ծառայությանը, անհրաժեշտություն է առաջանում համապատասխան կառուցվածքային փոփոխություններ իրականացնել։ 
ՀՀ կառավարության կողմից որդեգրված օպտիմալացման քաղաքականության արդյունավետ կիրարկման համատեքստում, ինչպես նաև պետական բյուջեի վրա լրացուցիչ ֆինանսական ծախսեր չավելացնելու նպատակով, գտնում ենք, որ լրացուցիչ հաստիքներ բացելու փոխարեն անհրաժեշտ է վերը նշված մարմիններում հաստիքների և կառուցվածքային ստորաբաժանումների տեղաշարժ կատարել։

	10․ ՀՀ ազգային անվտանգության ծառայություն

	1. Վերնագրից «Հայաստանի Հանրապետությունում» բառերը հանել՝ համաձայն կառավարության 2016թ. մայիսի 12-ի Ն 493-ն որոշման 1.1 կետի
2. 1-ին և 2-րդ կետերում «հավանություն տալ» բառերը փոխարինել «հաստատել» բառով՝ համապատասխան փոփոխություններ կատարելով նաև վենագրում՝ համապատասխան փոփոխություններ կատարելով նաև վենագրում և 3-րդ ու 4-րդ կետերում։
3. 4-րդ կետում անհրաժեշտ է հստակեցնել թե նախագծի 2-րդ հավելվածի պատասխանատու կատարողները պետական կառավարման համակարգի որ մարմնին պետք է ներկայացնեն հաշվետվություն։ 

4. 5-րդ կետը հանել համաձայն «Նորմատիվ իրավական ակտերի մասին» օրենքի 23-րդ հոդվածի 7-րդ մասի։








5. 1-ին հավելվածի համարակալումը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին։




6. 1-ին գլխի նախաբանը «աշխատանքային» բառից առաջ լրացնել « հետ կնքված բառերով»։ Նույն գլխի նախաբանի 2-րդ պարբերությունում «օտարերկրյա աշխատողների» բառերը փոխարինել «օտարերկրացի աշխատողների» բառերով՝ համապատասխան փոփոխություններ անելով նաև 5-րդ պարբերությունում և 6-րդ գլխի նախաբանում։ Նույն գլխի նախաբանի երրորդ պարբերությունում «հիմնական» բառը փոխարինել «հիմնարար» բառով, իսկ 4-րդ պարբերությունում «օրենսդրաիրավական» բառը՝ «իրավական» բառով։

7. 3-րդ գլխի 1-ին կետում անհրաժեշտ է հստակեցնել թե ինչ օրենքի մասին է խոսքը։ Նույն գլխի 4-րդ կետում «աշխատանքի նպատակով» բառերը փոխարինել «աշխատելու նպատակով» բառերով։ 


8. 4-րդ գլխի նախաբանից «օտարերկրացիների ՀՀ-ում աշխատանքի թույլտվության տրամադրման և աշխատանքային պայմանագրերի հաշվառման նոր» բառերը հանել, իսկ «կատեգորիաները» բառը փոխարինել «խմբերը» բառով։ 

9. 4.1 կետում «հոդված 10-ով» բառերը փոխարինել «10-րդ հոդված» բառերով։ Նույն կետի 2-րդ պարբերությունից և 4.3 կետի 2-րդ պարբերությունից «էլեկտրոնային» բառերը հանել։ Նույն պարբերությունում «արտերկրից» բառը փոխարինել «օտարերկրյա պետությունից» բառերով։ 


10. 4.2  կետում «արտոնագրի» բառը փոխարինել «վիզայի» բառով, իսկ «նոր» բառը հանել։ 


11. 4.3 կետի 2-րդ պարբերությունում «կատեգորիայի» բառը փոխարինել «խմբի» բառով՝ համապատասխան փոփոխություններ կատրելով նաև 4.4 կետի վերնագրում և տեքստում, և 6.4 կետի վերնագրում ու «Քայլ 1»-ում։ 

12. 4.4 կետի վերնագրում «Օտարերկրացի աշխատուժ» բառերը փոխարինել «Օտարերկրացիներ» բառով։ 


13. 5-րդ գլխի վերնագիրը և նախաբանը «կառավարման» բառից հետո լրացնել «համակարգի» բառով։


14. 5.3 կետի վերնագրում, 6.1 և 6.2կետերի «Քայլ 2»-ում «գործակալություն» բառերը փոխարինել «պետական գրասենյակ» բառերով, իսկ տեքստում «ԶԳ» հապավումը՝ «ԶՊԳ» հապավումով։ Միաժամանակ, նպատակահարմար է 5.3 կետը ներառել 5.2 կետում, քանի որ «Զբաղվածության պետական գրասենյակը» հանդիսանում է ՀՀ ԱՍՀՆ գրասենյակ։


15. 6-րդ գլխի նախաբանից «ամբողջ» բառը հանել, «մեկ պատուհանի» բառերը փոխարինել «մեկ կանգառ, մեկ պատուհան» բառերով, իսկ «օտարերկրյա քաղաքացիներին» բառերը՝ «օտարերկրացիներին» բառով։


16. 6.5 կետի «Քայլ 3»-ը «ռեգիստրի» բառից առաջ լրացնել «պետական» բառով։




17. 2-րդ հավելվածի 1.1, 1.2, 1.3 և 2.3 ենթակետերում «կառավարության» աշխատակազմ» բառերը փոխարինել «վարչապետի աշխատակազմ» բառերով։


18. 2-րդ կետը «կառավարման» բառից հետո լրացնել «համակարգի» բառով։



19. 2.1 ենթակետում «կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ» բառերը փոխարինել «իշխանության մարմիններում հաստիքների առավելագույն թիվը» բառերով


20. 2.2 ենթակետում «զարգացման նախարարի հրամանի» բառերը փոխարինել «ենթակառուցվածքների նախարարի հրամանի» բառերով


21. 2.3 ենթակետի կապակցությամբ անհրաժեշտ է նկատի ունենալ, որ կառավարության 2014թ. մայիսի 29-ի N 578- Ն  որոշումըպետք է ուժը կորցրած ճանաչի և վարչապետի որոշմամբ հաստատվի ՀՀ ԱՍՀՆ զբաղվածության պետական գրասենյակի կանոնադրությունը՝ համաձայն կառավարչական իրավահարաբերությունների կարգավորման մասին օրենքի 9-րդ հոդվածի 1-ին մասի 1-ին ենթակետի, 3-րդ մասի և վարչապետի 2018թ. հունիսի 11-ի N 700-Լ որոշման հավելվածի 13-րդ կետի, 1-ին ենթակետի։



22. 3-րդ կետից, 3.1, 3.2, 3.4, 3.6, 3.7 ենթակետերից «ՀՀ-ում» հապավումները հանել 

23. 3.6 ենթակետում «համապատասխան գերատեսչությունների» բառերը փոխարինել «պետական կառավարման համակարգի համապատասխան մարմինների» բառերով։




24. 3.7 ենթակետը «տրամադրման» բառից հետո լրացնել «և օտարերկրացիների հետ կնքված աշխատանքային պայմանագրերի հաշվառման» բառերով։
	Ընդունվել է



Ընդունվել է






Ընդունվել է






Չի ընդունվել











Ընդունվել է







Ընդունվել է














Ընդունվել է







Ընդունվել է







Ընդունվել է








Ընդունվել է





Ընդունվել է






Ընդունվել է




Ընդունվել է





Ընդունվել է










Ընդունվել է







Ընդունվել է





Ընդունվել է






Ընդունվել է




Ընդունվել է







Ընդունվել է





Ընդունվել է















Ընդունվել է




Ընդունվել է







Ընդունվել է
	Նախագծի վերնագրում կատարվել է համապատասխան փոփոխություն։


Նախագծում կատարվել է համապատասխան փոփոխություն։ (Տե´ս Նախագծի 1-ին և 2-րդ կետերը)






Նախագծում նշված կետը հանվել է։




Նախագիծը համապատասխանում է նշված հոդվածի կարգավորմանը, որը մասնավորապես սահմանում է, որ ներքին իրավական ակտը ուժի մեջ է մտնում հրապարակմանը հաջորդող օրվանից, բացառությամբ ակտերի, որոնք պարունակում են պետական կամ օրենքով պահպանվող այլ գաղտնիք։(Տե´ս Նախագծի 4-րդ կետը)


Նախագծի 1-ին հավելվածում կատարվել է համապատասխան փոփոխություն, համարակալումները լրացվել են:






Նախագծում կատարվել է համապատասխան փոփոխություն։(Տե´ս Նախագծի 1-ին հավելվածի 1-ին կետը)












Համապատասխան կետը խմբագրվել է։ (Տե´ս Նախագծի 1-ին հավելվածի 9-րդ կետը)






Համապատասխան բառերը հանվել են։ 







Համապատասխան կետերը խմբագրվել է։ (Տե´ս Նախագծի 1-ին հավելվածի 9-րդ կետը)







Համապատասխան կետը խմբագրվել է։(Տե´ս Նախագծի 1-ին հավելվածի 9-րդ կետի 2-րդ ենթակետը)


Համապատասխան կետերը խմբագրվել է։






Համապատասխան կետը խմբագրվել է։




Համապատասխան կետը խմբագրվել է։(Տե´ս Նախագծի 1-ին հավելվածի 9-րդ կետի 3-րդ ենթակետը)



Համապատասխան կետերը խմբագրվել են։(Տե´ս Նախագծի 1-ին հավելվածի 9-րդ կետի 3-րդ ենթակետի բ պարբերությունը)








Համապատասխան կետը խմբագրվել են։(Տե´ս Նախագծի 1-ին հավելվածի 10-րդ կետը)





Համապատասխան կետը խմբագրվել են։(Տե´ս Նախագծի 1-ին հավելվածի 10-րդ կետի 5-րդ ենթակետի 3-րդ պարբերությունը՝ Քայլ 3)


Համապատասխան կետերըը խմբագրվել են։ (Տե´ս Նախագծի 2-րդ հավելվածի 1-ին կետի 1.1, 1.2, 1.3 և 2-րդ կետի 2.1, 2.3-րդ ենթակետերը)




Համապատասխան կետը խմբագրվել է։ (Տե´ս Նախագծի 2-րդ հավելվածի 1-ին կետի 1.2-րդ ենթակետը)


Համապատասխան կետը խմբագրվել է։ (Տե´ս Նախագծի 2-րդ հավելվածի 2-րդ կետի 2.1-րդ ենթակետը)






Համապատասխան կետը խմբագրվել է։(Տե´ս Նախագծի 2-րդ հավելվածի 2-րդ կետի 2.2-րդ ենթակետը)


Համապատասխան կետը խմբագրվել է։(Տե´ս Նախագծի 2-րդ հավելվածի 2-րդ կետի 2.3-րդ ենթակետը)












Համապատասխան կետը խմբագրվել է։(Տե´ս Նախագծի 2-րդ հավելվածի 3-րդ կետը)


Համապատասխան կետը խմբագրվել է։ Համապատասխան կետը խմբագրվել է։ Համապատասխան կետը խմբագրվել է։(Տե´ս Նախագծի 2-րդ հավելվածի 3-րդ կետի 3.6-րդ ենթակետը)



Համապատասխան կետը խմբագրվել է։  (Տե´ս Նախագծի 2-րդ հավելվածի 3-րդ կետի 3.7-րդ ենթակետը)


	11.  ՀՀ պետական եկամուտների կոմիտե
	Նախագծի հավելված 1-ով նախատեսվող «Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագրի»(այսուհետ` Ծրագիր) 5.7-րդ կետին համապատասխան` ՀՀ պետական եկամուտների կոմիտեն ապահովում է հասանելիություն օտարերկրացիներին աշխատանքի թույլտվության տրամադրման և օտարերկրացիների աշխատանքային պայմանագրերի հաշվառման էլեկտրոնային կառավարման համակարգից(այսուհետ` Համակարգ 1) ՀՀ պետական եկամուտների կոմիտեի տվյալների շտեմարանին ավտոմատացված հարցումներ ուղարկելու համար՝ օտարերկրացու կողմից վճարված եկամտահարկի(առաջարկում ենք «եկամտահարկի» բառը փոխարինել «եկամտային հարկի» բառերով) վերաբերյալ տեղեկատվություն ստանալու համար։
«Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի համաձայն` ՀՀ-ում ֆիզիկական անձանց անձնավորված հաշվառումն իրականացվում է ՀՀ պետական եկամուտների կոմիտեի կողմից:
«Օտարերկրացիների մասին» ՀՀ օրենքի 29.1-րդ հոդվածի, ինչպես նաև ՀՀ կառավարության 12.05.2016թ. N486-Ն որոշման 2-րդ կետի համաձայն` նույն օրենքով և այլ իրավական ակտերով սահմանված աշխատանքի թույլտվությունը կանոնակարգող նորմերի իրականացման նկատմամբ պետական հսկողություն և վերահսկողություն իրականացնելու բնագավառում պետական կառավարման լիազորված մարմինը հանդիսանում է ՀՀ պետական եկամուտների կոմիտեն, որը հսկողության և վերահսկողության արդյունքում հայտնաբերած՝ գործատուների կողմից առանց աշխատանքի թույլտվության օտարերկրացիներին աշխատանքի ընդունելու դեպքերի վերաբերյալտեղեկատվությունը ներկայացնում է ՀՀ ոստիկանության բնագավառում լիազորված պետական կառավարման մարմին:
Ելնելով վերոնշյալից, առաջարկում ենք նախագծում դիտարկել Համակարգ 1-ի և «Եկամտային հարկի, շահութահարկի և սոցիալական վճարի անձնավորված հաշվառման» համակարգի  փոխկապակցվածությունը` ապահովելով նաև Համակարգ 1-ում հաշվառված օտարերկրացիների վերաբերյալ տվյալների առցանց հասանելիությունը «Եկամտային հարկի, շահութարկի և սոցիալական վճարի անձնավորված հաշվառման» համակարգում, որը հնարավորություն կնձեռնի նվազագույնի հասցնել առանց աշխատանքի թույլտվության օտարերկրացիների աշխատանքի ընդունման դեպքերը: 
Միաժամանակ տեղեկացնում ենք, որ «Եկամտային հարկի, շահութահարկի և սոցիալական վճարի անձնավորված հաշվառման» համակարգում ֆիզիկական անձանց նույնականացումն իրականացվում է հանրային ծառայությունների համարանիշով (ՀԾՀ) կամ ՀԾՀ չունենալու մասին տեղեկանքի համարով և այլ էլեկտրոնային համակարգերի հետ ֆիզիկական անձանց տվյալների փոխանակումն իրականացվում է բացառապես դրանց կիրառմամբ:

	Ընդունվել է
	Նախագծում կատարվել է համապատասխան լրացում: (Տե´ս Նախագծի 1-ին հավելվածի 9-րդ կետի 3-րդ ենթակետի ե պարբերությունը)


	12. ՀՀ մարդու իրավունքների պաշտպան
	1. Որոշման «Հայաստանի Հանրապետությունում օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագիր» վերտառությամբ Հավելված N 1-ի 6.1-րդ կետի համաձայն՝ Ա-վիզա ստանալու համար օտարերկրացին բացի գործող ընթացակարգով նախատեսված փաստաթղթերից ՀՀ հյուպատոսական հիմնարկ պետք է ներկայացնի «Աշխատանքային կամ ծառայությունների մատուցման մասին պայմանագիր կնքելու մասին մտադրությունների պայմանագիրը» և «Առողջական վիճակի մասին տեղեկանք»։ 
Մինչդեռ, հարկ է նկատել, որ բացի վերոնշյալ դրույթից, Նախագծով այլևս անդրադարձ չի կատարվում աշխատանքային կամ ծառայությունների մատուցման մասին պայմանագիր կնքելու մասին մտադրությունների պայմանագրին: Այս առումով հատկանշական է, որ ՀՀ օրենսդրությամբ նախատեսված չէ այս պայմանագրի տեսակը և դրա հասկացությունը:Խնդիրն այն է, որ վերոնշյալ կարգավորումների արդյունքում հստակ չէպայմանագրի բովանդակությունը, այդ թվում՝ կողմերի իրավունքներն ու պարտականությունները և դրանց խախտման դեպքում առաջացող հետևանքները:
Հաշվի առնելով վերոգրյալը՝ առաջարկում ենք Նախագծով նախատեսել աշխատանքային կամ ծառայությունների մատուցման մասին պայմանագիր կնքելու մասին մտադրությունների պայմանագրի կնքման բովանդակությունը, ինչպես նաև անհրաժեշտությունը, և ըստ այդմ՝ նախատեսել այնպիսի կարգավորումներ, որոնք իբրև հստակ ուղենիշ կծառայեն իրավակիրառ սուբյեկտի համար: 
	Ընդունվել է:
	Նախագծում կատարվել են հստակեցումներ: (Տե´ս Նախագծի 1-ին հավելվածի 10-րդ կետի 1-ին ենթակետը)

	
	2. Հավելված N 1-ի 6.1-րդ կետի Քայլ 7-ի համաձայն՝ աշխատանքային պայմանագրի ժամկետը լրանալուց հետո օտարերկրացին պետք է 15 օրվա ընթացքում ՀՀ ՏԿԵՆ միգրացիոն ծառայություն ներկայացնի նույն գործատուի մոտ նույն աշխատանքը կատարելու մասին նոր կամ գործող պայմանագրի պատճենը և ստանա նոր թույլտվություն կամ լքի ՀՀ տարածքը։Վերոնշյալ դրույթն անհրաժեշտ է դիտարկել նախ՝ նոր կամ գործող պայմանագրի պատճենի ներկայացման ժամկետների, և երկրորդ՝ այլ գործատուի մոտաշխատանքի ընդունվելու կամ նույն գործատուի մոտ այլ աշխատանք կատարելու համար կարգավորումներ նախատեսելու տեսանկյունից:
	Ա. Այսպես, քննարկվող կետի Քայլ 7-ում սահմանվում է, որ օտարերկրացուն աշխատանքի թույլտվությունը տրամադրվում է պայմանագրի ժամկետով, որը չի կարող գերազանցել մեկ տարին։Ստացվում է, որ եթե օտարերկրացին կնքում է աշխատանքային պայմանագիր մինչև մեկ տարի տևողությամբ, ապա դրա և աշխատանքի թույլտվության ժամկետները համընկնում են:Խնդրահարույց են այն իրավիճակները, երբ պայմանագիրը օտարերկրացի աշխատողի և գործատուի միջև կնքվում է մեկ տարուց ավելի ժամկետով: Մասնավորապես, այդ դեպքերում նոր թույլտվության տրամադրման դեպքումօտարերկրացին պետք է դիմի Միգրացիոն ծառայություն աշխատանքային պայմանագրի ժամկետը լրանալուց հետո 15 օրվա ընթացքում: Ստացվում է, որ գործնականում օտարերկրացու և գործատուի միջև կարող է գործել աշխատանքային պայմանագիր առանց անձի աշխատանքի թույլտվության:
	Այս տեսանկյունից կատարված միջազգային փորձի ուսումնասիրությունը ցույց է տալիս, որ օտարերկրացու՝ նոր թույլտվություն ստանալու համար սահմանվում է ողջամիտ ժամկետ մինչև աշխատանքային թույլտվության ժամկետի լրանալը, որպեսզի վերջինս հնարավորություն ունենա նախապես իրականացնել անհրաժեշտ գործողություններ տվյալ տարածքում իր աշխատանքն օրինական հիմքերի շրջանակում կազմակերպելու համար: Օրինակ՝ Ֆրանսիայում աշխատանքի թույլտվությունը երկարացնելու համար անհրաժեշտ է դիմել 2 ամիս առաջ մինչև աշխատանքային թույլտվության ժամկետի լրանալը[footnoteRef:1]: Նմանատիպ կարգավորումներ նախատեսված են նաև Գերմանիայում[footnoteRef:2], Նիդեռլանդներում[footnoteRef:3], Ալբանիայում[footnoteRef:4]: [1: https://www.welcometofrance.com/en/renewing-a-work-permit]  [2: https://service.berlin.de/dienstleistung/305304/en/]  [3: https://www.werk.be/en/work-permits/work-permit-b/general-principles/renewing-or-extending]  [4: https://www.legislationline.org/documents/id/6685] 

	Ուստի, ներկայացված խնդիրներից խուսափելու նպատակովառաջարկվում է վերը նշված 15 օրյա ժամկետի սկիզբը սահմանել ոչ թե պայմանագրիժամկետի ավարտը, այլ ՀՀ ՏԿԵՆ միգրացիոն ծառայության կողմից տրամադրված աշխատանքի թույլտվությունը:
Բ. Նախագծով նախատեսվում է աշխատանքի նոր թույլտվության հնարավորություն միայն այն դեպքում, երբ առկա է նույն գործատուի մոտ նույն աշխատանքը կատարելու մասին նոր կամ գործող պայմանագրի պատճենը: Մինչդեռ,հարկ է նկատել, որ Նախագծով նախատեսված չէ ՀՀ տարածքում օտարերկրացու՝ աշխատանքային պայմանագրի ժամկետը լրանալուց հետո այլ գործատուի մոտ աշխատանքի ընդունվելու փաստով պայմանավորված աշխատանքի նոր թույլտվություն ստանալու հնարավորությունը: Ավելին, վերոնշյալ դրույթի տառացի մեկնաբանման արդյունքում բացառվում է նաև աշխատանքի նոր թույլտվություն ստանալընույն գործատուի մոտ այլ աշխատանք կատարելու հիմքով:
	Նախագծով ամրագրված՝ օտարերկրացու համար նման սահմանափակ հնարավորությունների նախատեսման արդյունքում ստացվում է, որ, եթե օտարերկրացին նույն գործատուի մոտնույն աշխատանքը կատարելու հնարավորություն այլևս չունի, վերջինս ստիպված է վերադառնալ իր երկիր և կրկին դիմել այլ աշխատանքի: Մինչդեռ, գտնում ենք, որ վերոնշյալ տրամաբանությունը խնդրահարույց է նաև ՀՀ Սահմանադրության 56-րդ հոդվածով ամրագրված աշխատանքի ընտրության ազատությունը և աշխատանքային իրավունքների տեսանկյունից: 
	Այս կապակցությամբ ուսումնասիրվել է միջազգային փորձ։ Մասնավորապես,Կանադայում օտարերկրացիների՝ իրենց աշխատանքային թույլտվության ժամկետի երկարաձգման համար բավարար է ոչ միայն նույն գործատուի մոտ աշխատելու, այլ նաև նոր գործատուի մոտ աշխատանք գտնելու փաստը[footnoteRef:5]:	 [5: https://www.immigration.ca/extension-and-renewal-of-work-permits-in-quebec] 

	Հաշվի առնելով վերոգրյալը՝ առաջարկում ենք Նախագծով նախատեսել այնպիսի կարգավորումներ, որոնք հնարավորություն կտանօտարերկրացունՀայաստանի Հանրապետությունում երկարաձգել իր աշխատանքի թույլտվությունը ոչ միայն նույն գործատուի մոտ նույն աշխատանքը կատարելու մասին նոր կամ գործող պայմանագրի, այլ նաև այլ գործատուի հետ կամ նույն գործատուի հետ այլ աշխատանքկատարելու վերաբերյալ պայմանագրի առկայության դեպքերում: 
	Չի ընդունվել 
	Հաշվի առնելով, որ նշված հարցերը ավելի հանգամանալից կարգավորումներ են պահանջում և ավելի արդարացված է դրանց անդրադառնալ օրենսդրական փոփոխություններից ժամանակ, սույն նախագծից կարգավորումները հանվել են:
Միաժամանակ, հաշվի առնելով, որ սույն նախագիծը նպատակաուղղված է միայն ելակետային ուղղություններ սահմանելուն հստակ սահմանված ժամկետները հանվել են, դրանք կսահմանավեն արդեն  օրենսդրական փոփոխությունների փուլում ոլորտը կարգավորող իրավական ակտերով:

	
	3.Հավելված N 1-ի «Գործընթացի վերահսկողություն» վերտառությամբ 6.5-րդ կետի Քայլ 1-ի համաձայն՝ աշխատանքի թույլտվություն ստացած օտարերկրացու կողմից կոնկրետ գործատուի մոտ կոնկրետ աշխատանք կատարելու փաստը ենթակա է մշտադիտարկման։ Երեք ամիսը մեկ անգամ Համակարգը ավտոմատացված իրականացնում է ստուգում ՀՀ ՊԵԿ տվյալների շտեմարանի հետ՝ աշխատանքի թույլտվություն ունեցող օտարերկրացու կողմից վճարված եկամտահարկի մասով։ Եթե հայտնաբերվում է, որ վերջին երեք ամիսների ընթացքում եկամտահարկեր պայմանագրում նշված աշխատավարձի չափին համապատասխան, չեն վճարվել ՀՀ ՏԿԵՆ ՄԾ-ը գրավոր ծանուցում է օտարերկրացուն և գործատուին  աշխատանքի թույլտվությունը ուժը կորցրած ճանաչելու մասին որոշում կայացնելու մտադրության մասին։
	Թեև հասկանալի է, որ գործընթացի վերահսկողությունն իրականացվում էՀՀ-ում գտնվելու և պարտականությունների կատարումը ստուգելու նպատակով, այնուամենայնիվ կարծում ենք, որ եկամտահարկ չվճարելու պատճառով աշխատանքի թույլտվությունն ուժը կորցրած ճանաչելը վիճահարույց է: Մասնավորապես, խնդիրն այն է, որ հարկային օրենսդրությամբ նախատեսված կարգավորումների համաձայն՝ եկամտային հարկի վճարման պարտավորությունը կարող է դրվել հարկային գործակալի վրա:
	Այսպես, «Եկամտային հարկի և պարտադիր կուտակային վճարի անձնավորված հաշվառման մասին» ՀՀ օրենքի 3-րդ հոդվածի 1-ին մասի 1-ին կետի համաձայն՝ աշխատողըգործատուների (հարկային գործակալների) հետ աշխատանքային կամ քաղաքացիաիրավական հարաբերությունների մեջ գտնվող անձն է, իսկ 7-րդ կետի համաձայն՝ գործատուն՝ «Եկամտային հարկի մասին» Հայաստանի Հանրապետության օրենքով սահմանված եկամտային հարկը պահող (գանձող) հարկային գործակալ:
	Ստացվում է, որ նշված կարգավորումների ուժով գործատուն կարող է հանդես գալ իբրև հարկային գործակալ, որը պետք է պահի (գանձի) աշխատողի եկամտային հարկը: Հետևաբար, գործատու՝ հարկային գործակալ սուբյեկտի կողմից պարտականությունների չկատարումը կարող է բացասական հետևանքներ առաջացնել աշխատանքի թույլտվություն ստացած օտարերկրացու համար, ընդհուպ մինչև ճանաչել նշյալ թույլտվությունն ուժը կորցրած: 
	Հաշվի առնելով վերոգրյալը՝ առաջարկում ենք նշված իրավիճակների բացառման նպատակով նախատեսել համապատասխան կարգավորումներ:

	ՉԻ ընդունվել 
	Հարկ է նկատել, որ
միգրացիոն ծառայությունը գրավոր ծանուցում է ոչ թե օտարերկրացուն և գործատուին  աշխատանքի թույլտվությունը ուժը կորցրած ճանաչելու մասին որոշում կայացնելու վերաբերյալ, այլ այդպիսի մտադրության մասին՝ հնարավորություն տալով մինչև տեսչական մարմին դիմելը ներկայացնել և աշխատողին և գործատուին պարզաբանումներ:
Ուստի, ոչ թե աշխատողի, այլ հարկային գործակալի կողմից պարտավորությունը չկատարելը առանց խոչընդոտի կարող է բացահայտվել: Միաժամանակ, հայտնում ենք, որ ավելի համակողմանի կարգավորումները կնախատեսվեն համապատասխան օրենսդրական փոփոխությունների փուլում:

	
	4.Նախագծի ուսումնասիրությունը ցույց է տալիս, որ ոլորտին առնչվող կարևոր հարցերի վերաբերյալ կարգավորումներ նախատեսված չեն, Մասնավորապես.
	Ա. Հավելված N 1-ի «Մուտքի արտոնագրի (վիզա) հիման վրա ՀՀ մուտքի իրավունք ունեցող օտարերկրացիներ» վերտառությամբ 6.1-րդ կետի Քայլ 6-ի համաձայն՝ օտարերկրացին ստանում է ՀՀ ՏԿԵՆ միգրացիոն ծառայության պետի էլեկտրոնային ստորագրությամբ հաստատված «ՀՀ-ում աշխատանքի թույլտվություն ստանալու հնարավորության մասին» հավաստագիր, որը այլ պահանջվող փաստաթղթերի հետ ներկայացնում է ՀՀ հյուպատոսական հիմնարկ և ստանում Ա-վիզա։Միևնույն ժամանակ, նույն կետի Քայլ 7-ում նշվում է, որ օտարերկրացին ՀՀ ժամանելուց հետո կնքում է աշխատանքային պայմանագիր, որից հետո ՀՀ ՏԿԵՆ միգրացիոն ծառայությունն ընդունում է օտարերկրացուն ՀՀ-ում աշխատանքի թույլտվության տրամադրման մասին որոշում: Ընդ որում՝ աշխատանքային թույլտվությունը տրամադրվում է պայմանագրի ժամկետով, որը չի կարող գերազանցել մեկ տարին:
	Մինչդեռ, Նախագծով չի կարգավորվում այն հարցը, թե որքան ժամկետով է տրամադրվում աշխատանքային վիզան: Նախագծով անդրադարձ չի կատարվում նաև այն հարցին, թե արդյոք աշխատանքային վիզայի տրամադրման ժամկետի ընթացքում հաշվի են առնվելու աշխատանքային պայմանագրի ժամկետները, թե՝ ոչ: Օրինակ՝ հարկ է նկատել, որ «Օտարերկրացիների մասին» ՀՀ օրենքի 10-րդ հոդվածն ամրագրելով Հայաստանի Հանրապետության մուտքի վիզայի տեսակները՝ միաժամանակ սահմանում է յուրաքանչյուր տեսակի համար նախատեսված վավերականության ժամկետները: Հարցը, հատկապես կարևոր է օտարերկրացու համար, ով գործատուի հետ կնքել է աշխատանքային կամ ծառայությունների մատուցման մասին պայմանագիր կնքելու մասին մտադրությունների պայմանագիր և ստացել է ՀՀ ՏԿԵՆ միգրացիոն ծառայության պետի էլեկտրոնային ստորագրությամբ հաստատված «Հայաստանի Հանրապետությունում աշխատանքի թույլտվություն ստանալու հնարավորության մասին» հավաստագիրը,կանխատեսելիության ապահովման տեսանկյունից։ Նույնիսկ, եթե հնարավոր չէ սահմանել կոնկրետ ժամկետ, ապա անհրաժեշտ է որևէ եղանակով  կանխատեսելի դարձնել օտարերկրացու համար ՀՀ-ում «Ա-Վիզա» տեսակի մուտքի արտոնագիր ստանալու ժամկետը։

	Ընդունվել է մասնակի:
	Հայտնում ենք, որ նախագծից հստակ սահմանված ժամկետները հանվել են: Միաժամանակ, բարձրացված հարցը բավականին տեղին է, սակայն նախագծով այդ կարգավորումները չեն տրվել, հաշվի առնելով, որ դրանք պետք է համապարփակ ձևով կարգավորվեն հենց բուն օրենսդրական փոփոխությունների փուլում

	
	4. Բ. 	Նախագծով ամրագրված չեն կարգավորումներ այն դեպքերի համար, երբ օտարերկրացի ուսանողն իր ուսումն ավարտելուց հետո ցանկանում է ՀՀ տարածքում աշխատանքային գործունեություն իրականացնել: Այս կապակցությամբ, հարկ է նշել, որ ներպետական օրենսդրությունն աշխատանքի թույլտվություն ստանալու բացառությունների ցանկում նախատեսել է միայն համապատասխան միջազգային պայմանագրերի հիման վրա արձակուրդների ժամանակ աշխատանքային փոխանակումների շրջանակներում աշխատանք կատարող ուսանողներին: 
	Հաշվի առնելով վերոգրյալը՝ առաջարկում ենք Նախագծի մշակման փուլում քննարկման առարկա դարձնել նաև վերոնշյալ հարցերը, ինչը թույլ կտա Նախագծում արտացոլել գործնական մի շարք խնդիրների լուծումներ և ոլորտը ենթարկել համապարփակ կարգավորման:
	Չի ընդունվել է:
	Հարկ է նշել, որ բարձրացված հարցը բազմիցս քննարկվել է նախագծի շրջանականերում կազմակերպված քննարկումների ժամանակ: Համակողմանի կարգավորման համար այս հարցին ևս անդրադարձ կարվի կրնկրետ օրենդրական փոփոխությունների փուլում՝ ոլորտի իրավասու մարմինների դիրքորոշումների հիման վրա:

	Արդարադատության նախարարություն
	1.«Oտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտորնային կառավարման համակարգի ներդրման ծրագիրը և միջոցառումների ժամանակացույցը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում էլեկտորնային բառն անհրաժեշտ է փոխարինել էլեկտրոնային բառով՝ նկատի ունենալով Նորմատիվ իրավական ակտերի մասին օրենքի 10-րդ հոդվածի 1-ին մասի դրույթները:
	Ընդունվել է
	Կատարվել է համապատասխան փոփոխություն վերնագրում:

	
	2. Նախագծի նախաբանում անհրաժեշտ է նշել ՀՀ կառավարության որոշման կրճատ անվանումը՝ հիմք ընդունելով Նորմատիվ իրավական ակտերի մասին օրենքի 17-րդ հոդվածի 7-րդ մասի դրույթները:
	Ընդունվել է
	Կատարվել է համապատասխան փոփոխություն՝ նախագծի նախաբանում:

	
	3. Նախագիծն անհրաժեշտ է համապատասխանեցնել Նորմատիվ իրավական ակտերի մասին օրենքի 14-րդ հոդվածի դրույթներին՝ հիմք ընդունելով Նորմատիվ իրավական ակտերի մասին օրենքի 1-ին հոդվածի 2-րդ մասի դրույթները:

	Ընդունվել է
	Կատարվել է համապատասխան փոփոխություն և համարակալումները լրացվել են:

	
	4. Առաջին հավելվածի 6.1-րդ բաժնի 1-ին պարբերությունում նշված է, որ Ա-վիզա ստանալու համար օտարերկրացին բացի գործող ընթացակարգով նախատեսված փաստաթղթերից ՀՀ հյուպատոսական հիմնարկ պետք է ներկայացնի նաև Միգրացիոն ծառայության կողմից տրամադրված «Աշխատանքի թույլտվության տրամադրումը հնարավոր է» տեղեկանքը: 
1-ին հավելվածի 6.1-րդ բաժնի 6-րդ քայլում նշված է, որ օտաերկրացին ստանում է ՀՀ միգրացիոն ծառայության էլեկտրոնային ստորագրությամբ հաստատված «ՀՀ-ում աշխատանքի թույլտվություն ստանալու հնարավորության մասին» հավաստագիր:
Այս առումով հարկ է հստակեցնել՝ արդյոք 2 դեպքերում խոսքը վերաբերում է միևնույն փաստաթղթի մասին:
	Ընդունվել է
	Կատարվել է համապատասխան փոփոխություն: (Տե´ս Նախագծի 1-ին հավելվածի 10-րդ կետի 1-ին ենթակետը)

	ՀՀ վարչապետի աշխատակազմի 
Իրավաբանական վարչություն
	1. Նախատեսվում է, որ Միգրացիոն ծառայությունը կայացնում է վերջնական որոշումներ օտարերկրացուն ՀՀ-ում աշխատանքի թույլտվության տրամադրման վերաբերյալ և տրամադրում «Աշխատանքի թույլտվություն», սակայն գործնականում պարզ չէ, թե արդյո՞ք ծառայությունը կարող է դրական որոշում կայացնել ոստիկանության կամ ազգային անվտանգության ծառայության բացասական դիրքորոշում հայտնելու պարագայում, որի վերաբերյալ որևէ դիրքորոշում ամփոփաթերթում առկա չէ:






2. Նույն նկատառման հաջորդ պարբերությամբ, բարձրացվել էր հարցադրում այն մասին, թե ինչպե՞ս է ծառայությունն իրականացնելու վերահսկողություն ՀՀ-ում «Աշխատանքի թույլտվության» կամ Համակարգում հաշվառված աշխատանքային պայմանագրի հիման վրա ՀՀ-ում օրինական բնակվելու իրավունք ունեցող օտարերկրացիների ՀՀ-ում բնակվելու և աշխատանքային գործունեություն իրականացնելու օրինականության մասով, սակայն բացահայտված չէ, թե ո՞րն է այն գործիքակազմը, որի հիման վրա ծառայությունն իրականացնելու է վերահսկողություն։ Չնայած այն հանգամանքին, որ «վերահսկողություն» եզրույթը փոխարինվել է «հսկողություն» եզրույթով, կարծում ենք, որ այն նույնպես շարունակում է խնդրահարույց մնալ «Պետական կառավարման համակարգի մարմինների մասին», «Կառավարչական իրավահարաբերությունների կարգավորման մասին» օրենքների, ինչպես նաև ՀՀ կառավարության  2018 թվականի մայիսի 22-ի N 624-Լ որոշման տեսանկյունից, որոնց համաձայն՝ նախարարությանը ենթակա մարմնին հսկողություն իրականացնելու գործառույթ վերապահված չէ։
	
Ընդունվել է ի գիտություն 































Ընդունվել է ի գիտություն։
	
Աշխատանքի թույլտվության տրամադրման դիմումի վերաբերյալ Միգրացիոն ծառայության կողմից դրական կամ բացասական որոշումը ընդունվելու է ինչպես ստացված դիրքորոշումների, այնպես էլ նախատեսված օրենսդրական բարեփոխումների շրջանակներում մշակվելիք «Աշխատանքի թույլտվության տրամադրման և աշխատանքի թույլտվության տրամադրումը մերժելու հիմքերի» հիման վրա։ Միևնույն ժամանակ կարող ենք նշել, որ ստացված դիրքորոշումները լինելու են «Աշխատանքի թույլտվության» տրամադրման կամ մերժման համար օրենսդրական հիմքերում, սակայն դրանց առաջնայնությունների (օրինակ, եթե մի դիրքորոշումը բացասական է, մյուսը դրական) քննարկվելու և իրենց լուծումն են ստանալու օրենսդրական բարեփոխումների փաթեթի մշակման շրջանակներում։ 

ՀՀ իրավական ակտերի ուսումնասիրությունը թույլ է տալիս եզրահանգել, որ հսկողություն իրականացնելու լիազորություն ունեցող պետական մարմինների հստակ տարանջատում կատարված չէ, որից կարելի է հետևել, որ հսկողություն իրականացնելու լիազորության ապահովումը պայմանավորված է տվյալ մարմնի գործառույթով։ Մասնավորապես, համեմատականներ են տարվել Պետական կառավարման համակարգի մասին օրենքով սահմաված նույնպիսի իրավական կարգավիճակ ունեցող նախարարությանը ենթակա Քրեակատարողական ծառայության կամ Պրոբացիայի ծառայության միջև։ Վերջիններիս վերապահված է ոչ միայն հսկողություն իրականացնելու լիազորություն, այլ անգամ վերահսկողություն։ Ուստիև, Միգրացիոն ծառայության կողմից հսկողության իրականացումն ուղղակիորեն պայմանավորված է լինելու վերջինիս վերապահվող նոր գործառույթով՝ ինչը 2015 թվականի խմբագրությամբ ընդունված Սահմանադրությամբ հռչակվող <<գործառույթ-ինստիտուտ-լիազորություն>> շղթայի ներդաշնակությունն ապահովող իրավական լուծման հարթությունում է։
Միևնույն ժամանակ նախատեսված հսկողության իրականացումը իրենից ներկայացնում է անօրինական միգրացիայի կանխարգելման միջոցառում, իսկ համաձայն «Փախստականների և ապաստանի մասին» ՀՀ օրենքի հոդված 34-ի կետ 16-ի Միգրացիոն ծառայությունը «իր իրավասության սահմաններում մասնակցում է անօրինական միգրացիայի կանխարգելմանն ուղղված միջոցառումներին»:


	ՀՀ վարչապետի աշխատակազմի 
Ֆինանսատնտեսագիտական վարչություն
	1. Առաջարկում ենք քննարկել և հակասություններից խուսափելու նպատակով Նախագիծը դիտարկել ՀՀ կառավարության 2015թ. 1093-Ն որոշման և ՀՀ կառավարության  2019թ. դեկտեմբեի 19-ի  «Էլեկտրոնային  տեղեկատվական համակարգի միջոցով  անձնական տվյալների փոխանցման  կարգը  հաստատելու  և Հայաստանի Հանրապետության կառավարության 2017 թվականի փետրվարի 16-ի N 192-Ն որոշումն ուժը կորցրած ճանաչելու մասին»  1849-Ն որոշումների շրջականերում, որոնց համաձայն՝ պետական էլեկտրոնային համակարգերի տեխնիկական համակարգման և սպասարկման մասով օպերատոր է ճանաչվել «ԷԿԵՆԳ» ՓԲԸ-ն, որն էլ որոշմամբ սահմանված կարգով ապահովում է նաև այլ մարմինների էլեկտրոնային համակարգերի միջև փոխկապակցումը, ուստի առաջարկում ենք՝ նախագիծը համաձայնեցնել նաև «ԷԿԵՆԳ» ՓԲԸ-ի հետ:

2. Միաժամանակ նախագծի Հավելված 1-ի 10-րդ կետի հետ կապված, եթե նախատեսվում է «Մեկ կանգառ, մեկ պատուհանի» ներդրմամբ  իսպառ բացառել պետական տուրքի կամ այլ պետական վճարների գանձումը, ապա, կարծում ենք վերջինիս ներդրմամբ պետական ծառայությունների մատուցումը չի դադարում մատուցվել:
	Ընդունվել է ի գիտություն



























Ընդունվել է ի գիտություն




	էլեկտրոնային կառավարման համակարգի ծրագրային ապահովման մշակման գործընթացը ենթադրում է, ինչը նշված է նաև նախագծի հավելված 2-ի 3.1 և 3.2 կետերում, տեխնիկական նկարագրի և տեխնիկական առաջադրանքի մշակում: Այս փաստաթղթերում մանրամասն նկարագրվելու է Համակարգի գործառնության տեխնիկական մանրամասները, ծրագրային ապահովման մշակման լեզուն, տվյալների շտեմարանների ճարտարապետությունը և այլն։ Նշված փաստաթղթերի մշակման փուլում դրանք անպայման քննարկվելու են ինչպես «ԷԿԵՆԳ» ՓԲԸ-ի, այնպես էլ ՀՀ բարձր տեխնոլոգիական արդյունաբերության նախարարության հետ։



Մեկ կանգառ, մեկ պատուհան սկզբունքի ներդրմամբ չի նախատեսվում իսպառ բացառել պետական տուրքի կամ պետական  վճարների գանձումը։ Այն ենթադրում է դիմումատուի նկատմամբ միայն մեկ պետական ծառայության մատուցում, և համապատասխանաբար միայն մեկ վճարման գանձում։ Այսինքն, բացի Միգրացիոն ծառայության կողմից համապատասխան թույլտվույթյան տրամադրումից, որևէ այլ ծառայություն չի մատուցվելու դիմումատուին, և վերջինս պետական տուրք վճարելու է այդ ծառայաության համար։ Ինչ վերաբերում է, այս գործընթացում ներգրավված պետական մյուս մարմինների գործողություններին, բնականաբար վերջիններս ծառայություն չեն համարվում։






	Վարչապետի աշխատակազմի
սոցիալական հարցերի վարչություն

	1. Խնդրահարույց է այն, որ տվյալ աշխատատեղում ՀՀ քաղաքացի ներգրավելու համար համադրումն իրականացվելու է միայն զբաղվածության պետական գործակալության տվյալների շտեմարանի հետ, ինչը ոչ ամբողջական տեղեկատվություն է պարունակում աշխատանք փնտրող անձանց մասին:

	Ընդունվել է ի գիտություն
	Օտարերկրացիներին ՀՀ աշխատաշուկայում ընդգրկելու պարագայում ՀՀ քաղաքացիների աշխատանքային շահերի պաշտպանությունը, ներկայացված Նախագծի շրջանակներում, հանդիսանում է ՀՀ ԱՍՀՆ գործառույթը։
Միևնույն ժամանակ տեղեկացնում ենք, որ տեխնիկական առումով Նախագծի շրջանակներում մշակվելիք էլեկտրոնային կառավարման համակարգի տեխնիկական բնութագրում նոր տվյալների շտեմարանների հետ համակցելու և ինքնաշխատ հարցումներ ուղարկելու  հնարավորություն կնախատեսվի։

	
	2.  Նախատեսվում է, որ ՀՀ ժամանելուց հետո օտարերկրացին կնքում է աշխատանքային պայմանագիր և դրա պատճենը, ինչպես նաև բժշկական ապահովագրությունն անձամբ ներկայացնում է միգրացիոն ծառայություն: Հստակեցման կարիք ունի, թե ապահովագրությունն ում կողմից է կատարվելու (գործատուի, թե օտարերկրյա աշխատողի):

	Ընդունվել է
	Նախագծում կատարվել է համապատասխան լրացում, ըստ որի առողջապահական ապահովագրության  ձեռքբերումը կատարվում է աշխատողի կամ գործատուի միջոցներով՝ փոխադարձ համաձայնությամբ, ինչը ամրագրվում է աշխատանքային պայմանագրում։


	«ԷԿԵՆԳ» ՓԲԸ
	1. Նախագծի Հավելված N 1-ի 5-րդ գլխի 10-րդ կետի 1-ին և 2-րդ ենթակետերով ամրագրված՝ օտարերկրացիների կողմից պայմանագրի պատճենը ՀՀ միգրացիոն ծառայություն թղթային տարբերակով ներկայացնելու անհրաժեշտությունը կարծում ենք արդարացված չէ։ Առաջարկում ենք պայմանագրի հանձնման գործընթացը ևս նախատեսել Համակարգի միջոցով՝ հաստատված գործատուի կողմից էլեկտրոնային ստորագրությամբ։ Առավել ևս, որ  ՀՀ կառավարության 2016 թվականի մայիսի 12-ի N 493-Ն որոշմամբ սահմանված է,  որ  օտարերկրացիների հետ կնքած աշխատանքային պայմանագրերի (ծառայությունների մատուցման պայմանագրերի) հաշվառման գրանցամատյանը պետք է վարվի էլեկտրոնային եղանակով։ 
	Ընդունվել է վերապահումով
	Ներկայացված Նախագծով նախատեսվում է «աշխատանքի թույլտվությունը» հավասարեցնել «ժամանակավոր կացության կարգավիճակին», իսկ համաձայն ՀՀ կառավարության 2008 թվականի փետրվարի 7-ի N 134-Ն որոշման ժամանակավոր կացության կարգավիճակ ստանալու համար օտարերկրացին պահանջվող փաստաթղթերը պետք է ներկայացնի իրավասու մարմին։ 
Աշխատանքային պայմանագրի պատճենը, ի թիվս այլ պահանջվող փաստաթղթերի, ներկայացնելու պահանջ կարող է չնախատեսվել, եթե ապահովվի «ԷԿԵՆԳ» ՓԲԸ՝ Նախագծի վերաբերյալ ներկայացված դիրքորշաման 3-րդ կետում նշված մեխանիզմի գործարկումը։

	
	[bookmark: _GoBack]2. Համաձայն Նախագծի Հավելված N 1-ի 5-րդ գլխի 10-րդ կետի 4-րդ և 5-րդ ենթակետերի՝ ԵԱՏՄ անդամ պետությունների քաղաքացիները, ինչպես նաև բացառությունների ցանկում ներառված կատեգորիաների օտարերկրացիներն  աշխատանքային պայմանագիրը կնքելուց հետո Համակարգում պետք է  անձամբ գրանցվեն՝ լրացնելու համապատասխան ձևաթուղթ և կցելու աշխատանքային պայմանագրի պատճենը։ Կարծում ենք, որ առհասարակ բոլոր օտարերկրացիների վերաբերյալ Համակարգում տեղեկատվության լրացման նպատակով նպատակահարմար է մուտք ապահովել միայն գործատուների համար։ Համակարգ մուտք գործելու համար օգտատերերը պետք է անցնեն առցանց խիստ նույնականացում՝ համաձայն ՀՀ կառավարության 2017 թվականի մայիսի 25-ի N 572-Ն որոշման։
	Չի ընդունվել
	ԵԱՏՄ անդամ պետությունների քաղաքացիներին իրենց աշխատանքային պայմանագրերը Համակարգում գրանցելու հնարավորության ընձեռումը բխում է ոչ թե գործատուի այլ աշխատողի շահերից, քանի որ Համակարգում գրանցված լինելը՝ ՀՀ-ում իրենց գտնվելու օրինականության իրավական հավաստում կհանդիսանա։ 
Քանի որ համաձայն ՀՀ կառավարության 2017 թվականի մայիսի 25-ի N 572-Ն որոշման անհատի խիստ նույնականացման գործիքների շարքին է դասվում հավաստագրման կենտրոնի կողմից Հայաստանի Հանրապետության նույնականացման քարտում զետեղված անհատական հավաստագիրը, իսկ համաձայն «Նույնականացման քարտերի մասին» ՀՀ օրենքի նույնականացման քարտեր տրամադրվում են միայն ՀՀ քաղաքացիներին, ԵԱՏՄ անդամ պետությունների քաղաքացիների նույնականացման համար Համակարգի տեխնիկական բնութագրում կնախատեսվի  նոր գործիքակազմի մշակում։ 

	
	3. Քանի որ ՀՀ բոլոր աշխատողների աշխատանքի ընդունումը և ազատումը հաշվառվում է ՀՀ ՊԵԿ տվյալների շտեմարաններում, նպատակահարմար է ստեղծել հնարավորություն Համակարգի կողմից այդ տվյալների  ինքնաշխատ եղանակով և իրական ժամանակում ստացումը։ Դա հնարավորություն կտա էապես նվազեցնել մարդկային գործոնով պայմանավորված սխալները (ռիսկերը), ինչպես նաև կարող է օգտագործվել որպես արդյունավետ մոնիտորինգի գործիք։ Այն կբացառի նաև գործատուի՝ միևնույն տեղեկատվությունը (աշխատանքի ընդունման կամ ազատման վերաբերյալ) տարբեր պետական մարմիններին տրամադրելու անհրաժեշտությունը՝ այդպիսով ապահովելով նաև  «Սուբյեկտի նվազագույն ներգրավման» սկզբունքի կիրառումը։
	Ընդունվել է ի գիտություն
	ՀՀ ՊԵԿ տվյալների շտեմարաններից ինքնաշխատ եղանակով համապատասխան փաստաթղթերի ստացման համար տեխնիկական հնարավորությունների ապահովման դեպքում Աշխատանքի թույլտվության տրամադրման կարգը սահմանող իրավական ակտում աշխատանքային պայմանագրի պատճենը Համակարգ ներբեռնելու կամ թղթային պատճենը ներկայացնելու պահանջ չի նախատեսվի։ 

	
	[bookmark: _Hlk32933515]4. Նպատակահարմար ենք գտնում նաև ամրագրել Նախագծի շրջանակում ներկայացված ՀՀ Միգրացիոն ծառայության կողմից տրամադրվող փաստաթղթերի էլեկտրոնային ձևաչափը՝ ստեղծելով թույլտվությունների էլեկտրոնային շտեմարան։  
	Ընդունվել է
	Նախագծում կատարվել է համապատասխան լրացում։ (Տե´ս Նախագծի 1-ին հավելվածի 9-րդ կետի 3-րդ ենթակետի զ. պարբերություն)

	
	5. Առաջարկում ենք նախագծում ներառել կարգավորումներ նաև բոլոր այն օտարերկրացիների համար, ովքեր ստացել են աշխատանքի թույլտվություն և/կամ ՀՀ-ում կացության կարգավիճակ մինչ համակարգի գործարկումը։
	Ընդունվել է ի գիտություն
	Նախկինում տրամադրված աշխատանքի թույլտվությունների էլեկտրոնային մատյաններում պահպանվող տվյալների ներբեռնման կարգը կսահմանվի Համակարգի շահագործման կարգը սահմանող իրավական ակտի անցումային դրույթներում։

	
	[bookmark: _Hlk32934099][bookmark: _Hlk32934148]6. Հայտնում ենք նաև, որ նկարագրված համակարգում ինտեգրման ենթակա ՀՀ ՊԵԿ տվյալների շտեմարանների, ՀՀ ԱԱԾ ՍԷԿՏ համակարգի, Ոստիկանության բնակչության պետական ռեգիստրի, ՀՀ ԱՆ իրավաբանական անձանց պետական ռեգիստրների և այյլ տվյալների հասանելիությունը և փոխանակումը պետք է  ապահովել բացառապես Կառավարության փոխգործելիության հարթակի միջոցով՝ համաձայն 2015 թվականի օգոստոսի 31-ի N 1093-Ն որոշման, ինչը և պետք է արտացոլվի Նախագծում։
	Ընդունվել է
	Նախագծում կատարվել է համապատասխան լրացում։ (Տե´ս Նախագծի 2-րդ հավելվածի կետ 3.4, 3.5, 3.6)։

	
	7. Առաջարկում ենք Նախագծի Հավելված N 1-ի 4-րդ գլխի, 9-րդ կետի 3-րդ «Աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման գործընթացում ներգրավված պետական կառավարման համակարգի մարմինները» ենթակետում ներառել նաև «ԷԿԵՆԳ» ՓԲԸ-ն, որպես պետական տվյալների շտեմարանների միջև փոխգործելիությունն ապահովող օպերատոր, ինչպես նաև դիտարկել «ԷԿԵՆԳ» ՓԲԸ-ի՝ որպես ստեղծվող Համակարգի օպերատոր նշանակելու հնարավորությունը։
	Ընդունվել է
	Նախագծում կատարվել է համապատասխան լրացում։ (Տե´ս Նախագծի 1-ին հավելվածի 9-րդ կետի 3-րդ ենթակետի ը. պարբերություն)



